КОМИ РЕСПУБЛИКАСА ЮРАЛЫСЬЛӦН

ИНДӦД
Коми Республикаын унджык оланін 

стрӧитӧм вылӧ мераяс йылысь
Сы могысь, медым Коми Республикаын ышӧдны унджык оланін стрӧитӧм вылӧ, шуа:

1. Коми Республикаса Веськӧдлан котырлы 2017 вося тӧвшӧр тӧлысь 1 лунӧдз примитны инӧда актъяс, кутшӧмъяс:

1) отсаласны збыльмӧдны стрӧитчан материалъяс (изделиеяс) да стрӧитан конструкцияяс вӧчан юкӧнын выльмӧдан, выль техникаӧн могмӧдан либӧ ӧніяӧдан мероприятиеяс (энергоэффективнӧй да ресурсъяс видзтан технологияяс да материалъяс тӧд вылын кутӧмӧн);

2) отсаласны оланін стрӧитан кооперативъяслы, кутшӧмъясӧс котыртӧма, медым могмӧдны оланінӧн гражданаӧс, кодъясӧс индӧма «Оланін стрӧитӧм сӧвмӧдӧмлы отсӧг сетӧм йылысь» Федеральнӧй оланпаслӧн 165 статьяса 4 юкӧнын, йитны (техника боксянь йитны) уна патераа олан керкаяс инженерно-техническӧя могмӧдан везъяс дорӧ (ваӧн могмӧдӧм, ва нуӧдӧм, шоныд сетӧм, биаруӧн могмӧдӧм, би сетӧм), а сідзжӧ могмӧдны пыран туйясӧн.

2. Вӧзйыны Коми Республикаын меставывса асвеськӧдлан органъяслы:

1) лӧсялана муниципальнӧй уджтасъяс серти лӧсьӧдны  мероприятиеяс, кутшӧмъясӧс веськӧдӧма му участокъяс, кутшӧмъяс пырӧны муниципальнӧй эмбурӧ, инженернӧй да туй инфраструктураӧн могмӧдӧм вылӧ, та лыдын кутшӧмъясӧс сетӧма либӧ колӧ сетны ас оланін стрӧитӧм либӧ ас подсобнӧй овмӧс нуӧдӧм вылӧ олан керка дон босьттӧг кыпӧдны позянлунӧн категория гражданалы «Му йитӧдъясын ӧткымын юалӧм ладмӧдӧм йылысь» Коми Республикаса Оланпаслӧн 5 статья серти;

2) 2017 во вылӧ да 2018 да 2019 воясся планӧвӧй кадколаст вылӧ меставывса сьӧмкудъяслысь балаяс лӧсьӧдігӧн тӧд вылӧ босьтны тайӧ пунктлӧн 1 пунктулын индӧм мероприятиеяс сьӧмӧн могмӧдӧм вылӧ сьӧмкуд ассигнованиеяс.

3. Тайӧ Индӧдсӧ олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді кывкутана могъяс олӧмӧ пӧртӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ  оланін политика олӧмӧ пӧртан юкӧнын.

Коми Республикаса Юралысьлысь 

могъяс недыр олӧмӧ пӧртысь                                                             С. Гапликов                                     
Сыктывкар

